
Salmai girje.



6 Mutto du armogasvuođa ala dorvastam; muo vaibmo
ilost læ du bæsstem ditti! gittoslavllagid aigom hærrai
lavllot, dastgo burid son læ dakkam muo vuosstai. Sal. 103, 2.





14. Salma.




David vaiddemen læ mailme stuorra suddolašvuođa, 1–3;
doaivvo nanoset ibmelmættomi hævvanæme ja ibmelballolaǯai
vuoito, 4–6, ja halid vaimolaǯǯat Israel bestujume Sionest, 7.

1 Lavllomoapatægjai; Davidest.

Jalla cælkka vaimostes: Ibmel i læk; suddolaš, fastes
daǥoid si dakkek, i oftage læk, gutte burid dakka. 
Sal. 53, 2. 10, 4. 1 Mosesg. 6. 12.


2 Hærra vuolas gæčča almestes olbmui manai ala
oaidnem ditti, lægo guttege jiermalaš, guttege, gutte
Ibmel occa.

3 Buokak læk čajadaddam, buokakrak suddoolbmuk
læk; i oftage læk, gutte burid dakka, i vela oftage. 
Rom. 3, 10–12.


4 Æigo si dalle fuobmaš, si buokak, guđek suddoid
dakkek, guđek muo olbmuid borramen læk, (nuftgo) si
laibid borrek? ja hærra æi si čuorvo. 
Mik. 3, 3.


5 Dast saggarak si suorgganek; dastgo Ibmel læ
dam vanhurskes sokkagodde gaskast. 
1 Thes. 5, 3.


6 Dakkat fal varnotes olbmu arvvalusa duššen;
dastgo hærra su bataram sagje læ. 
Sal. 46, 2.


7 Vare, atte bæstadus Israeli boađaši Sionest! Go
hærra adda su olbmuides giddagasvuođa dille nokkat, de
avvoi šadda Jakob, de illoi šadda Israel. 
Sal. 128, 5; 126, 1. . .





15. Salma.




David cælkka, maggar son galgga læt, gutte adnujuvvut
galgga rieftes latton Ibmel særvvegoddest, 1–5.

1 David salma.

